
Limaj: Kosova nuk do té lejojé ndryshimin e
historisé sé saj

Kryetari i Nismés, Fatmir Limaj, deklaroi se aktgjykimi i Gjykatés Speciale né Hagé ka forcuar te gytetarét e
Kosovés ndjenjén e krenarisé pér Ushtriné Clirimtare t& Kosovés dhe rolin e saj né clirimin e vendit.

Gjaté protestés sé sotme “Jo né emrin tim”, Limaj tha se vendimi ka nxjerré né pah até qé, sipas tij, ka gené
gjithmoné e garté: UCK-ja éshté pjesé e identitetit kombétar dhe e lirisé sé& Kosovés.

Ai u shpreh se situata e krijuar pas vendimit t& Hagés ka déshmuar lidhjen e forté t& popullit me UCK-né. Sipas
Limait, kjo éshté reflektuar edhe te djemté dhe vajzat qé ndihen krenaré pér baballarét e tyre, pasi kontributi i tyre
solli liriné, shtetin dhe gjithcka gqé gézohet sot.

Limaj theksoi se aktgjykimi nuk duhet paré vetém né kéndvéshtrimin e individéve gé& po gjykohen, pasi ai, sipas
tij, lidhet me njé pérpjekje pér té fshiré dhe rishkruar historiné e Kosovés.

“Ky aktgjykim nuk ka t& bé&jé vetém me individin. Ai synon té fshijé njé histori dhe té shkruajé njé tjetér. Shteti dhe
populli i Kosovés nuk do t€ lejojné gé historia t'u rishkruhet”, deklaroi ai.

